
113. 
 

Albert (I.) Melz Turjaški proda Volkerju (III.) in Janezu (I.) Tur-
jaškima, njunim bratom in dedičem svoj del in vse pravice, ki jih ima 
na gradu Turjak za 80 mark oglejskih pfenigov. 

 

1358 marec 4. 
 

Orig. perg. (203 × 138 + 17 mm) v GAFA, predal 22 (A), priložena prepis (B) in 
prevod v moderno nemščino (E) iz 18. stol. — Prepis iz 18. stol. v ÖNB, cod. 7561, 
fol. 41’–42, št. 89 (C). — Prepis (D) in prevod v moderno nemščino (F) s konca 18. 
stol. v ARS 1073, ZR, II 76r, fol. 152’—153. 
Reg.: Wißgrill, Schauplatz I, str. 227, po C. — Elze, Urkunden-Regesten, str. 50, št. 
42, po A. — Komatar, Schloßarchiv, str. 182, št. 114, po A. 
Dorz. not.: Ain verczich brieff von der Melczn auff Owrsperg, das sy yren tail auf 
Awrsperg verkaufft vnd sich yrer gerechtikait daran verzigen haben (16. stol.; α). 

 

Ich Alber der Melcz von Awersperch vnd alle mein erben veriehen 
offenleich an disem prief vnd tuòn chunt allen, den disen prief sehent, 
hòrent oder lesent, daz wìr willichleichen vnd recht vnd redleich czù den 
czeiten, duò wìr ez wol tuòn mochten, verchauft vnd geben haben Volkern 
vnd Hansen von Awersperch vnd ìr paider prùdern vnd allen iern erben 
vnsern tail vnd alle die recht vòrdrung vnd ansprach, die wìr auf die vòrge-
nanten vest Awersperch gehabt haben vnd alles daz, daz czù den czeiten 
darczù gehòrt hat vm achczig marchk Agler phenning, der wìr gancz vnd 
gar von in gericht vnd gewert sein, denn alain vm die wapen von Awers-
perch, waz sew darvm her cze mìr cze sprechen habent oder ich hincz in, 
daz schol ainer dem anderm verantworten als recht ist, ausgenomenleich 
aller der gùter, die am land ligent, der ich cze disen czeiten in nucz vnd in 
gewer gesessen pin, die sint mein vnd schol ich vnd mein erben von in vnd 
von iern erben von dez chaufs wegen vngeirret daran beleiben. Auch ver-
czeich ich mich vnd mein erben, daz wìr vm den tail cze Awersperch vnd 
recht vòrdrung vnd ansprach, die wìr da gehabt haben als vor geschriben ist, 
den eegenanten Awerpergern nicht mer czù sprechen schùlen. Mit vrchund 
dicz priefs versigelt mit meines Albrechts des Melczen anhangendem insi-
gel vnd mit des edelen herrn graf Otton von Õrtenburch anhanggendem in-
sigel, der daz durch meiner pet willen darauf gehangen hat, im an schaden, 
vnd versigelt mit herrn Perchtolts von Reutenberch vnd Seÿfrids von Sand 
Peter cze den czeiten vicztum in Chrain anhanggenden insigelen, die daz 
durch vnser pet willen daran gehangen habent, in an schaden. Geben nach 
Christes gepùrd drewczehen hundert jar vnd darnach in dem acht vnd fùmf-
czigistem jar, dez suntags vòr mittervasten. 
 

Štirje viseči pečati na perg. traku: 1) manjka. — 2) manjka. — 3) poškodovan triko-
ten grbovni; napis: [� S BERhTO]LDI • D’ ReVTe[NB’Ch] (= št. 102/3, 112/2, 



123/2) {pril. 66}. — 4) poškodovan okrogel grbovni; napis: [...]RIDI D’ S PeTRO 

(= št. 122/3; prim. Kos, Vitez in grad, str. 179, sl. 41; isti, In Burg und Stadt, str. 
597, sl. 41) {pril. 111}. 


